
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԺԱՄԱՆԱԿԱԿԻՑ ՏԵԽՆՈԼՈԳԻԱՆԵՐՈՎ ՄՇԱԿՎՈՂ ԻՆՏԵՆՍԻՎ ԱՅԳԻՆԵՐԻ ՀԻՄՆՄԱՆ ՀԱՄԱՐ ՊԵՏԱԿԱՆ ԱՋԱԿՑՈՒԹՅԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետությունում ժամանակակից տեխնոլոգիաներով մշակվող ինտենսիվ այգիների հիմնման համար պետական աջակցության ծրագիրը հաստատելու մասին (այսուհետ՝ ծրագիր) Հայաստանի Հանրապետության կառավարության որոշման նախագծի (այսուհետ՝ նախագիծ) ընդունման անհրաժեշտությունն առաջացել է «Նորմատիվ իրավական ակտերի մասին» ՀՀ օրենքի ուժի մեջ մտնելու հանգամանքով և ՀՀ սահմանադրության 146-րդ հոդվածի 2-րդ կետին համապատասխան ՀՀ վարչապետի 2019 թվականի փետրվարի 13-ի 02/16.7/5578- 2019 թվակիր հանձնարարականով:
ՀՀ կառավարության 2017 թվականի  դեկտեմբերի 21-ի  նիստի  N 53 արձանագրային որոշմամբ հավանության էր արժանացել «Հայաստանի Հանրապետությունում ժամանակակից տեխնոլոգիաներով մշակվող ինտենսիվ պտղատու այգիների հիմնման համար վարկային տոկոսադրույքների սուբսիդավորում» պիլոտային ծրագիրը (այսուհետ՝ պիլոտային ծրագիր): Պիլոտային ծրագրով նախատեսված էր սուբսիդավորել 1-ից 10 հեկտար ինտենսիվ պտղատու և 0.5-ից 5 հեկտար հատապտղատու այգիներ հիմնող տնտեսավարողների (իրավաբանական անձանց, այդ թվում՝ կոոպերատիվներին ու անհատ ձեռնարկատերեր) ծրագրի շրջանակներում տրամադրված վարկերը այնպես, որ վարկը տնտեսավարողին տրամադրվի 5% տոկոսադրույքով, հայկական դրամով, վարկի մարման 7 տարի ժամկետըով, մայր գումարի 1 տարի արտոնյալ ժամանակահատվածով, 6 ամիս մարման պարբերականությամբ: Պիլոտային ծրագրի շրջանակներում նույն վարկառուին տրամադրվող վարկերի ընդհանուր գումարի մնացորդ չպետք գերազանցեր 280.5 մլն դրամը, իսկ հատապտղանոցի դեպքում՝ 116.0 մլն. դրամը: Պիլոտային ծրագրի շրջանակներում հիմնված ինտենսիվ այգին պետք է ապահովված լինի կաթիլային ոռոգման ու կարկտապաշտպան ցանցային համակարգերով, որը պարտադիր պետք է տեղեկայվեր կապալառու կազմակերպության կողմից: Պիլոտային ծրագրի իրականաման նպատակով ՀՀ պետական բյուջերից 2018 թվականին հատկացվել էր 398,875,050 դրամ: Նախորդ տարվա առաջին 9 ամիսների ընթացքում ծրագրին մասնակեցելու որևէ հայտ չէր ներկայացվել: Միայն հոկտեմբեր և դեկտեմբեր ամիսներին ծրագրի պահանջներին համապատասխան ինտենսիվ այգի հիմնելու նպատակով «Արդշինբանկ» ՓԲԸ-ի և «ԱԿԲԱ-ԿՐԵԴԻՏ ԱԳՐԻԿՈԼ ԲԱՆԿ»-ի կողմից տրամադրվել է 540.0 մլն. դրամ վարկ: Պիլոտային ծրագրում առկա խոչընդոտները պարզելու նպատակով նախարարությունում և մարզերում կազմակերպվել են քննարկումներ բանկերի, կապալառու կազմակերպությունների, այգեգործությամբ զբաղվող տնտեսավարողների ներկայացուցիչների մասնակցությամբ: Քննարկումների ընթացքում ներկայացված առաջարկների հիման վրա պիլոտային ծրագիրը լրամշակվել է: 
Ներկայացվող ծրագրով նախատեսվում է բացի ինտենսիվ այգու հիմնման համար տրամադրված վարկերի տոկոսադրույքի սուբսիդավորումից, տնտեսավարողներին տրամադրել փոխհատուցում՝ ինտենսիվ այգիում կատարված փաստացի ներդրումների 28 տոկոսի չափով: Ծրագրի շահառուն կարող է օգտվել պետական աջակցության միայն մեկ տեսակից: 
Միաժամանակ պիլոտային ծրագրց հանվել է այգեհիմնումը պարտադիր կապալառուների միջոցով իրականացման պայմանը, ինչպես նար ինտենսիվ պտղատու այգիների հիմնման համար վարկային տոկոսադրույքների սուբսիդավորում նախատեսվել իրականացնել այնպես, որպեսզի տնտեսավարողին վարկը 5 տոկոսի փոխարեն տրամադրվի 2 տոկոսով:

2. Առաջարկվող կարգավորման բնույթը 
 Նախագծի նպատակն է խթանել ինտենսիվ այգեգործության զարգացումը, մասնավորապես՝ նպատակային վարկերի տոկոսադրույքի կամ ներդրված կապիտալի սուբսիդավորման մեխանիզմների կիրառմամբ գյուղատնտեսությունում տնտեսավարողներին ինտենսիվ պտղատու այգիների հիմնման համար պետական աջակցություն տրամադրելու միջոցով: 
	3. Տվյալ բնագավառում իրականացվող քաղաքականությունը

	Նախագծի ընդունման արդյունքում ոլորտում իրականացվող քաղաքականության փոփոխություն չի նախատեսվում:


4. Նախագծի մշակման գործընթացում ներգրավված ինստիտուտները, անձինք 
Նախագիծը մշակվել է ՀՀ գյուղատնտեսության նախարարության կողմից:




5. Ակնկալվող արդյունքը
Նախագծի ընդունմամբ հնարավորություն է ստեղծվում ինտենսիվ պտղատու այգետնկումների խթանմամբ հանրապետությունում պտղաբուծության զարգացման, պտղի արտադրության ծավալների ավելացման և արտահանման ծավալների ավելացման համար:

	
	6. Այլ տեղեկություններ

	Հանրային քննարկման նպատակով Նախագիծը տեղադրվել է  իրավական ակտերի նախագծերի հրապարակման միասնական՝ www.e-draft.am և  ՀՀ գյուղատնտեսության նախարարության պաշտոնական՝ www.minagro.am  կայքերում:





ՏԵՂԵԿԱՆՔ 

ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ 

Նախագծի ընդունման կապակցությամբ անհրաժեշտություն կառաջանա համապատասխան փոփոխություններ և լրացումներ կատարել «Հայաստանի Հանրապետության 2019 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման մեջ:

ՏԵՂԵԿԱՆՔ
 ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ ԺԱՄԱՆԱԿԱԿԻՑ ՏԵԽՆՈԼՈԳԻԱՆԵՐՈՎ ՄՇԱԿՎՈՂ ԻՆՏԵՆՍԻՎ ԱՅԳԻՆԵՐԻ ՀԻՄՆՄԱՆ ՀԱՄԱՐ ՊԵՏԱԿԱՆ ԱՋԱԿՑՈՒԹՅԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ 
ԲՅՈՒՋԵՆԵՐԻ ՎՐԱ ԱԶԴԵՑՈՒԹՅՈՒՆԸ
Նախագծի ընդունման դեպքում պետական բյուջեում ծախսերի ավելացումներ չեն նախատեսվում: Ծրագրի իրականացման համար անհրաժեշտ լրացուցիչ միջոցները կհատկացվեն ՀՀ գյուղատնտեսության նախարարության կողմից իրականացվող այլ ծրագրերի համար նախատեսված բյուջետային միջոցներից:

